
Nú lovar Landsverk at 
svimji- og venjingar-
hylurin í Skúlanum á 
Trøðni verður klárur 
í januar. Tá hava 
rørslutarnað skúla-
børn bíðað í samfull 
fýra ár. - Hetta man 
vera heimsmet í dráli, 
sigur Jan Chistiansen, 
skúlastjóri 

Børn og ung
Rigmor Dam
rigmor@sosialurin.fo

Tað er onki stuttligt hjá 
børnum, foreldrum og 
starvsfólki í Skúlanum á 
Trøðni. Í samfull fýra ár 
hevur svimjihylurin í 
skúlanum staðið skrall­
tómur og óbrúkiligur, tí 
hann líka skuldi umvælast. 

Sosialurin hevur fleiri 
ferðir reist málið um svimji­
hylin fyri myndugleikunum 
og Landsverki, sum hevur 
ábyrgdina av almennum 
bygningum. Og hvørja tí 
einastu ferð hevur verið 
bedýrað, at nú verður hann 
skjótt klárur.

­ Tað hevur verið ringt at 
fáa handverkarar, er aftur­
vendandi svarið frá Oyvindi 
Brimnes, stjóra í Lands­
verki, tá vit spyrja hann um 

gongdina í málinum. Sami 
stjóri, sum síðsta vetur 
lovaði, at hylurin skuldi 
vera liðugur í apríl ­ og 
aftur í juni lovaði, at hann 
skuldi vera klárur til skúla­
ársbyrjan í ár. Men fram­
vegis eru ongi tekin um, at 
hylurin verður klárur at 
taka í nýtslu við bræði.

­ Handverkararnir hava 
aftur svikið okkum. Tí hava 
vit aftur nú fingið nýggjar. 
So nú rokni eg við, at hann 
verður liðugur í januar, sig­
ur Oyvindur Brimnes við 
Sosialin. 

Heimsmet í dráli
Men leiðslan á Skúlanum á 
Trøðni hevur langt síðan 
mist allar trúgv – nú er bara 
vónin eftir. Jan Christiansen, 
skúlastjóri, heldur málið 
um svimjihylin vera heims­
met í dráli. 

­ Her ganga enn nakrir 
handverkarar og diggast, 
men tað gongur ikki fyri 
seið. Nú letur til, at flísa­
arbeiðið er liðugt, men so 
er alt tað tekniska eftir. 
Seinast eg visti av, skuldi 
hann vera liðugur 1. novem­
ber. Men nú siga teir í 
januar 2009. Teir hava tá 
arbeitt her í fýra ár, og eg 
eri kanska naivur, men eg 
noyðist at trúgva teimum, 
hóast eg eisini langt síðan 

eri givin við at trúgva uppá 
jólamannin, sigur Jan 
Christiansen, sum ferð eftir 
ferð hevur gjørt vart við tru­
pulleikan, bæði í Menta­
málaráðnum og hjá Lands­
verki. Eisini hava foreldrini, 
starvsfólkini og serliga 

fysioterapiin fleiri ferðir 
víst á sína ónøgd. 

Tómur í fýra ár
Svimjihylurin varð aftur­
latin um ársskiftið 2005, tí 
pumpuverkið fór. Nú hylur­

in eftir øllum at døma verð­
ur klárur í januar 2009, 
hevur hann staðið tómur í 
fýra ár. Fýra ár, har rørslu­ 
og menningartarnaðu børn­
ini í Skúlanum á Trøðni 
ikki hava fingið alneyðuga 
venjing í heita hylinum. 
Børn, sum ikki kunnu ikki 
renna og spæla sum onnur 
børn, og har svimjihylurin 
fyri fleiri teirra er einasti 
møguleiki at sleppa at røra 

seg. Ein túrur í heita svimji­
hylinum mýkir allan kropp­
in og ger, at hesi børn hava 
møguleika at mennast krops­
liga. 

Tí kunnu starvsfólk, for­
eldur og næmingar halda 
fram við at bíða eftir 
venjingarhylinum, sum átti 
at stimbra og menna børnini 
kropsliga og andliga í 
gerandisdegnum.

So hendi tað. Prísurin fyri 

olju fór mikudagin upp um 

100 dollarar fyri tunnuna.

Tað er tí sera umráðandi 

sum skjótast at savna allar 

kreftir – fiskivinnuna á 

sjógvi og landi, byggivinn­

una, oljuvinnuna, 

Umhvørvisstovuna, Jarð­

feingið, Fiskirannsóknar­

stovuna, politikarar, 

myndugleikar – ja øll, sum 

hava vitan og serfrøði á 

økinum. At taka nøkur 

seriøs “her og nú tøk” fyri 

gera okkara búskap til ein 

lágorkubúskap.

Okkara vinna er sera 

oljutung, og fiskivinnan 

hoknar longu undir høgu 

oljuprísunum. Hóast 

oljuprísurin er farin eitt 

kvink niðuraftur, so eru 

eingi útlit fyri, at oljan í 

framtíðini gerst bíligari – 

tvørturímóti. 

Útlendskar stórfyritøkur, 

eisini fiskakeyparar, eru 

longu byrjaðar at spyrja 

eftir skjalprógvi um, at 

fiskurin er veiddur og 

framleiddur við so lágari 

og reinari orku, sum til ber, 

og hvussu nógv CO2 er 

latið út í sambandi við 

vøruna (Sí grein á  

tjodveldi.fo/bjort: “Hvat 

náa vit uppá 2 minuttir?”). 

Skapa vinn-vinn støðu

Búskapurin og umhvørvið 

er sostatt tvey sera 

tungtvigandi argument fyri 

at satsa í stórum uppá 

reinari og bíligari orku, 

umframt orkusparandi 

tøkni og tiltøk. Við at taka 

hetta í álvara kunnu vit 

skapa eina vinn­vinn støðu 

á báðum økjum, í staðin 

fyri at bæði vinna og 

umhvørvi køvast í høgum 

oljuprísum og dálking. 

Stórsta hóttanin móti 

framburði í Føroyum í 

løtuni.er mangul uppá 

fólksligt tilfeingi. Tá vit 

ikki hava fólkavøkstur í 

eini tíð við  hægsta 

búskaparliga hákonjunkturi 

nakrantíð, og í eini tíð har 

føroysku kvinnurnar føða 

flest børn í miðal í Evropa, 

so er okkurt heilt galið .  

Eg ivist ikki í, at 

høvuðsorsøkirnar til 

fólksligu stagnatíónina eru 

tvinnar: vit raðfesta 

útbúgving og serliga 

gransking og lágt, og vit 

hava raðfest støðuna hjá 

einligum uppihaldarum ov 

lágt. Báðar hesar 

orsøkirnar raka bæði 

kynini, men serliga 

kvinnurnar, sum m.a. er 

orsøkin til at okkum 

mangla 2000 kvinnur í 

Føroyum. 

Gamaní eru vit ein 

útjaðari í Evropa og eisini í 

Norðurlondum. Men tað 

eru tað ikki bara vit sum 

eru. Onnur útjaðaraøki t.d 

Tromsø og Akureyri sóu 

hóttanina við 

fólkafráflyting í góðarir tíð 

og gjørdu nakað við tað 

við hepnari hond. Akureyri 

er í dag eitt eftirtraktað 

niversitetsumhvørvi  á 

altjóða støði og Tromsø tað 

sama. Hesi bæði økini eiga 

at verða dømi um, at ongin 

orsøk er at góðtaka 

stagnatión í fólkatalinum. 

Hetta verður nakað av tí, 

sum Tjóðveldi vil arbeiða 

við, koma vit í samgongu!
Millum annað tí er tað, at 

vit fara at leingja barns-

burðarfarloyvið upp til 

eitt ár við einari 

pápakvotu uppá tríggjar 

mánaðir, sum millum 

annað er við til at tryggja 

javnstøðu fyri kvinnur á 

arbeiðsmarknaðinum og 

fyri pápar í rættind­um 

teirra saman við 

børnunum

Tað er gott fyri eitt 

framkomið samfelagið, at 

nógv børn verða fødd. Í 

Føroyum føðir hvør kvinna 

í miðal umleið 2,5 børn. 

Hetta talið kalla vit 

burðartíttleika.

Fyri at fólkatalið kann 

vera í javnvág er neyðugt 

við einum burðartíttleika, 

sum er oman fyri tvey børn 

fyri hvørja kvinnu.

Men tað eru bara heilt fá 

long í vesturheiminum, ið 

uppfylla hesar treytir. Í 

Danmark er talið undir 2,0 

og í til dømis í Norðuritalia 

er talið bara 1,0. Vit 

hoyrdu eisini fyri kortum, 

hvussu myndugleikarnir í 

einum landsparti í 

Russlandi royndu at geva 

fólki frí fy
ri at gera børn 

og enntá virðisløn, um tað 

eydnaðist. Alt hetta fyri at 

halda burðartíttleikanum 

uppi og harvið tryggja 

framtíðina í landinum.

Lági burðartíttleikin 

hevur fingið nógv lond at 

ræðast eina eldrabylgju. At 

tað verða fleiri gomul fólk 

enn ung, og at nógvur 

peningur skal brúkast til 

sjúkrarøkt, pensjónir og 

ellisheim, meðan fá fólk 

eru til at gjalda skatt. 

Soleiðis hongur samfelagið 

jú saman. Vit skulu hava 

eina góða eldrarøkt, men 

tað ber bert til, u
m vit hava 

nóg nógvar ungar skatta­

borgarar at gjalda fyri 

hetta.
Í Føroyum verða vit 

spard fyri stórvegis 

trupulleikum á hesum øki, 

um vit syrgja fyri, at 

barnafamiljurnar hava tað 

gott. Vit skulu syrgja fyri, 

at ung í Føroyum tora at 

eiga børn og at hesi venda 

aftur til Føroya at búgva 

eftir lokna útbúgving. Tá 

skapa vit eitt sunt sam­

felag. Einar sunnar 

Føroyar fyri øll.

www.john.fo

Vit kenna trupuleikan, før­

oyska samfelagi manglar 

kvinnur, arbeiðsmegi og at 

útbúgvin fólk koma heim­

aftur at gagna føroyska 

samfelagnum. Spurning­

urin er so hvussu vit loysa 

henda trupuleikan og um 

tað eru politikarar, ið 

verðuliga vilja leggja orku 

í at venda hesi skeivu 

gongd.

Tað skulu fleiri ymiskar 

broytingar til fy
ri at venda 

gongdini. Ein avgerðandi 

táttur er ein miðvísur 

javnstøðupolitikkur, ið 

umfatar alt samfelagi frá 

“toppi til botn”.

Miðvísan

javnstøðupolitikk

Javnstøða millum kyn skal 

innan 2015 verða ein sjálv­

sagdur tættur í føroyska 

samfelagnum. Hetta 

krevur, at ovasti politiski 

myndugleikin slóðar fyri at 

fremja javnstøðu.

Tí hevur Javnaðarflokk­

urin samtykt, at vit vilja 

krevja at ásetingin um 

javnstøðu eisini skal vera 

galdandi tá ið komandi 

landstýri verður skipað. 

Hetta kann gerast við at 

flokkarnir, ið skipa sam­

gongu, skulu skjóta ein 

persón av hvørjum kyni til 

hvønn landsstýrissess, og 

verður tað uppgáva løg­

mans at tryggja javnstøðu, 

tá ið landsstýri endaliga 

verður skipað.

Tað almenna

Vit vilja arbeiða fyri einum 

samlaðum javnstøðupoli­

tikki har Javnstøðulógin 

frá 1994 skal endurskoðast. 

Øll lógaruppskot ið verða 

løgd fram skulu greina 

ávirkanina á javnstøðu. Ein 

amboðskassi skal gerast ið 

inniheldur javnstøðutiltøk 

og kommununar skulu 

eisini við í arbeiði.

Tað almenna skal í sín­

um vali av nevndum og 

ráðum ganga á odda í at 

halda kynjaásetingar

Privati arbeiðs-

marknaðurin

Privatar fyritøkur og 

nevndir skulu eggjast at 

fremja javnstøðu

Arbeiðsmarknaðarlóg

skal gerast, sum tekur 

fyrilit fy
ri og eggjar 

javnstøðu

Ein samtáttanarætlan 

gerast fyri arbeiðsmarknað­

in í samráði við partarnar á 

arbeiðsmarknaðinum

Familjupolitikkur

Foreldramyndugleiki skal 

vera felags og hædd skal 

takast fyri, at tað er barnið, 

sum hevur rætt til bæði 

foreldrini

Skipanin um barns­

burðarfarloyvi skal 

broytast, so at bæði 

foreldur við lóg eru 

tryggjað barnsburðar­

farloyvi

Útbúgving og gransking

Kannast skal, hví so 

nógvar ungar kvinnur flyta 

av landinum ella hví so 

nógvar kvinnur ikki vilja 

flyta aftur til Føroyar eftir 

at hava verið uttanlands í 

útbúgvingar­ ella 

arbeiðsørindum. Hetta 

arbeiði skal gerast í 

samráð við 

javnstøðunevndina og 

KSF
Kynja hagtøl skulu 

gerast.Granskingarráðið 

skal fíggjað eina phd 

verkætlan um lønir í 

Føroyum. Undirvísingar­

tilfar á øllum stigum skal 

taka hædd fyri javnstøðu

Fjølmiðlar skulu í sínum 

dagliga arbeiði leggja dent 

á at fremja javnstøðu

Javnstøða er meir enn at 

fáa somu løn fyri sama 

arbeiði ella at eins nógvir 

menn og kvinnur eru 

umboðað í løgtingi, 

landsstýri og aðrastaðni 

við. Javnstøða snýr seg 

m.a. um at fáa møguleikar 

t.d. til eina yrkisleið, at 

nema sær eina útbúgving, í 

politiska lívinum, í 

almenna rúminum, í 

frítíðini og í privata 

lívinum.

Javnaðarflokkurin vil 

tryggja, at javnstøða verður 

framd í verki.

Kann tað passað? Óvirkin 

venjingarhylur á skúlanum 

á Trøðni í 3 ár??? Í 3 ár ?? 

Var eingin politikari sum 

stríddist fyri søk teirra, ið 

tørva venjingar í slíkum 

hyli?? Hava politikarar 

mist hjartað og samhuga 

við teim, ið hava serligan 

tørv??
Peningur manglar so ikki 

– í hesum tíðum, tá fjøll og 

tunlar verða sprongdir sum 

ongantíð fyrr!!

Nei, her má vend koma 

í!! Hjartalag og tað 

menniskjaliga má vera við 

í avgerðum, ið tiknar 

verða!
Eg bjóði meg fram aftur 

og vil stríðast fyri 

rættindum teirra, ið hava 

serligan tørv!

Tað fór mær kalt niður eftir rygginum

Miðflokkurin, listi H.
Tordur J.

Í valstríðnum higartil hava 

fjølmiðlarnir og politisku 

flokkarnir víst miðnámsút­

búgvingunum óvanliga 

stóran áhuga. Men við­

gerðin hevur í stóran mun 

verið sera grunn. Sjálvt um 

onkrar royndir hava verið 

at fingið skúlapolitisk ella 

pedagogisk sjónarmið inn í 

kjakið, hava fjølmiðlarnir 

at kalla ikki loftað teimum. 

Tí hesar viðmerkingar.

Vinnuskúlar

Í verandi valskeiði er tað 

eydnast samgonguni at 

samtykkja og seta skjøtil á 

byggingina av skúladepli í 

Marknagili fyri vinnumið­

námsútbúgvingarnar. Hetta 

er ein góð loysn, og tað er í 

tøkum tíma, at serliga 

tekniski skúlin fær tíðar­

hóskandi umstøður. Hetta 

eru skúlar, sum eru rætt­

aðir beinleiðis ímóti 

vinnuni.

Studentaskúlin

Samstundis fegnist eg um, 

at Studentaskúlin ikki er 

partur av hesi loysn. 

Studentaskúlin og HF eru 

alment búgvandi og lestrar­

fyrireikandi útbúgvingar, 

men tó ikki beinleiðis 

rættaðar ímóti nøkrum 

ávísum, neyvt definerað­

um, máli. 

Ágangur

Tað er áhugavert at síggja, 

hvussu allir fjølmiðlar, 

bløð, útvarp og sjónvarp 

umframt politikarar og 

býráðsformaðurin í Havn 

eru á einum máli um, at 

Studentaskúlin skal úr 

Hoydølum, ongantíð ov 

skjótt. Hvussu ber tað til, 

at øll nú leypa á leistum 

fyri at avmontera ein skúla, 

sum øll vita hevur havt 

alstóran týdning fyri landið 

í 70 ár? Latið okkum 

hyggja eitt sindur at, 

hvussu gongdin hevur 

verið.

Gongdin

Í 1994 læt táverandi lands­

stýri skriva út arkitekta­

kapping um nýggjan skúla 

í Hoydølum. Setningurin 

var, at skúlin skuldi byggj­

ast við verandi bygningum 

sum grundarlagi og annars 

verða tíðarhóskandi upp á 

allar mátar. Áhugin fyri 

kappingini var stórur. Í mai 

1996 fingu arkitektarnir, 

sum vunnu kappingina, 

boð frá Føroya Landsstýri 

um at fara í gongd at 

projektera nýggja skúlan 

við grundarlagi í kappingar­

tilfarinum og viðmerking­

um frá skúlanum.

Í februar 1997 var 

projektið klárt, og øll útlit 

vóru til, at gongd skjótt 

bleiv sett á at byggja 

nýggja skúlan. Mett varð, 

at byggingin fór at taka 3 

til 4 ár, og at væl bar til at 

hava skúla har í byggitíð­

ini.

Kúvendingar

Men nú hendi eitthvørt 

onkustaðni í tí politisku og 

fyrisitingarligu skipanini. 

Á 60 ára føðingardegi 

skúlans handar Eilif 

Samuelsen, táverandi lands­

stýrismaður í undirvís­

ingar­ og mentamálum, 

skúlanum ta ivasomu 

gávuna: ein nýggjan skúla 

onkra aðrastaðni í býnum. 

Merkiliga skjótt bleiv hetta 

staðið Marknagil,  ikki 

sum serstakur skúli, men 

sum partur av einum depli, 

og 16. oktober 1997 kom 

skriv frá Eilif Samuelsen, 

har boðað varð frá, at 

projektið í Hoydølum varð 

steðgað.
Ein onnur kúvending er 

farin fram í býráðnum í 

Havn. Tveir býráðsfor­

menn, Jan Christiansen og 

Heðin Mortensen, hava 

báðir givið býarverkfrøð­

inginum til uppgávu at 

tekna og at útvega øll 

neyðug loyvi til at gera veg 

og parkeringspláss í 

Hoydølum. Arbeiðið fór í 

gongd, men nú hendi enn 

eina ferð eitthvørt onku­

staðni í tí politisku og 

fyrisitingarligu skipanini. 

Nú steðgaði so eisini hetta 

projektið. Og ikki nóg 

mikið við tí. Nú ber 

knappliga einki til. 

Bygnaður

Eitt er at byggja bygningar. 

Men týdningarmeiri er 

innihaldið í bygningunum. 

Sum er, hava næmingarnir, 

sum fara úr fólkaskúlanum 

møguleika at velja millum 

fleiri ymiskar miðnámsút­

búgvingar. Verður skip­

anin, sum ætlanin er at seta 

í verk í Marknagili, framd, 

fær helvtin av ungdómi­

num í Føroyum ongan 

valmøguleika. Veruleikin 

er, at vit fáa ein skúla, ein 

eindarskúla við breytum, 

sum ganga tvørtur um 

skúlaformarnar. Skúlarnir, 

hvør við sínum eyðkenn­

um, hvørva. Lærararnir 

verða settir á sama skúla 

og undirvísa á øllum 

breytum. Og so kunnu vit 

t.d. spyrja, hvør skal vera 

próvdómari? Segði nakar 

gegnistrupulleikar?

Einsrætting

Tað er sera løgið, at vit í 

dag, samstundis sum vit 

senda ungdómin út í alla 

verðina at útbúgva seg, tí 

vit rópa eftir ymiskleika, 

fara beint mótsettan veg og 

einsrætta alt grundarlagið, 

sum tey ungu skulu byggja 

sína útbúgving á. Hvussu 

ber tað til, at so nógv 

knappliga eru so samd um, 

at hetta er tað rætta? Tað 

styrkir í hvussu so er ikki 

mentanarligt fjølbroytni at 

stúgva 50% av Føroya 

ungdómi inn í ein og sama 

skúlabygning. Heldur áttu 

vit at varðveitt og útbygt 

tær ymsu mentanirnar, sum 

verandi skúlaskipanir hóast 

alt umboða.

Umsiting

Í oddagrein í Sosialinum 

varð sagt, at depilsætlanin 

mátti setast í verk til at 

sleppa undan dupultfunk­

tiónum. Men skulu vit tosa 

um dupultfunktiónir, er 

depilin eitt skúladømi um 

júst dupultfunktiónir. 

Depilsleiðslan fer at vera 

ein dýr teggja. Sambært 

álitinum, sum varð lagt 

fram í tinginum í heyst, 

verða umframt tríggjar 

deildarstjórar ein yvirstjóri 

og eitt depilsstýri. Ein 

slíkur superstjóri, sum als 

ikki finst í skipanini í dag, 

fer ikki at fáa einki í løn. 

Depilsstýrið skal mannast 

við kvalifiseraðum fólkum, 

sum eisini skulu hava løn. 

Heldur ikki tann funktiónin 

er til í dag. Og so tosa vit 

um sparingar!  Nei, sum 

rektarin á studentaskúla­

num vísir á, so verður ikki 

talan um sparingar, heldur 

tvørturímóti.

Hví Hoydalar?

Í valsending í Útvarpinum 

nevndi fyrrverandi rektarin 

í Hoydølum, at hann upp­

runaliga ynskti, at skúlin í 

Hoydølum skuldi vera 

verðandi ein skúli fyri seg, 

men at hann tíverri kom í 

minniluta í fyrireikingar­

nevndini. 

Rektarin í Hoydølum 

vísir í grein fyri stuttum á, 

at tann optimala støddin á 

einum studentaskúla er 

500­800 næmingar. 

Studentaskúlin hevur 

akkurát eina góða stødd. 

Tað gongur sjón fyri søgn, 

at hon riggar, hóast tær 

sera vánaligu umstøðurnar. 

Næmingarnir trívast og 

kenna nærveru og trygg­

leika – grundleggjandi 

treytir fyri læring. Sam­

stundis er ein skúli av tí 

støddini nóg stórur til at 

bjóða eitt fjølbroytt úrval 

av lærugreinum.

Ein skúladepil til 1500­

1800 næmingar fer at kosta 

væl omanfyri hálva 

milliard – væl at merkja 

áðrenn ein einasti stólur er 

komin inn! Skúlaloysnin í 

Hoydølum verður ikki 

dýrari enn studentaskúla­

parturin í Marknagili. 

Fyri stuttum almanna­

kunngjørdi Mentamála­

ráðið tvær nýggjar kann­

ingar um skúlaumhvørvið í 

Hoydølum. Onnur var um 

pedagogiska umhvørvið og 

hin um fysiska umhvørvið. 

Í tí pedagogisku kanningini 

stendur, at Hoydalar er eitt 

vakurt stað, har tað væl ber 

til at umbyggja og 

útbyggja, uttan at tað 

kostar meiri enn at byggja 

nýtt – tó treytað av, at 

verandi bygningar eru í 

nóg góðum standi. Í tí tekn­

isku kanningini verður 

staðfest, at hóast bygning­

arnir eru í vánaligum 

standi, vegna vantandi 

viðlíkahald, ber væl til at 

umvæla teir sum part av 

einum nýggjum skúla.

Útvarpið segði frá 

kanning, sum ein flokkur í 

Hoydølum hevur gjørt. 

Næmingarnir vóru m.a. 

spurdir um, um teir ynsktu 

ein skúla í Hoydølum ella í 

Marknagili. Av teimum 

spurdu segði ein triðingur 

seg velja Hoydalar. Tá ið 

hugsað verður um tann 

massiva ágangin, skúlin 

hevur verið fyri, má tað 

sigast at vera ein rættiliga 

stórur partur.

Einar nútímans Føroyar 

eiga at hava eitt nýmótans 

undirvísingarverk, har 

fjølbroytni og góðska hava 

hægsta prioritet.

Tey ungu í miðøkinum 

skulu hava somu møgu­

leikar at velja sum tey 

ungu í hinum pørtunum av 

landinum. Tí tað er neyvan 

nakar sum hugsar um at 

flyta Tekniska Skúla í 

Klaksvík og HF­Skeiðið í 

Klaksvík í ein depil á 

Kambsdali ella at flyta 

skúlarnar á Kambsdali til 

Klaksvíkar?

Framtíðin

Depilsloysnin við eindar­

skúla, har 60­70% av fak­

liga innihaldinum skal vera 

eins fyri øll, fer fyri 

studentaskúlan at lækka 

fakliga stigið. Verður hon 

framd, fara føroysk 

foreldur so um 10­20 ár at 

senda børn við bókligum 

hegni á Sorø ella Herlufs­

holm, sum tey gjørdu fyri 

eini øld síðani? Fram­

burður?
Sum er fara hundraðtals 

næmingar á danskar eftir­

skúlar hvørt ár. Tey flestu 

koma tó aftur á miðnáms­

skúla í Føroyum, tí at 

tilboðini eru fleiri og góð.

Og enn ber til at binda 

um heilan fingur. Ein 

studentaskúli í Hoydølum, 

í nýggjum bygningum, 

verður ein borgan fyri 

góðsku og fjølbroytni og 

víðum globalum útsýni.

At ein slík loysn eisini, 

betri enn nøkur onnur 

ætlan, varðveitir og 

tryggjar Hoydalar sum ta 

landslagsperlu, staðið er, 

átti samstundis at talað til 

hennara fyrimun.

Miðnámsútbúgvingar nú og í framtíðini

Lærari á Føroya 

Studentaskúla og 

HF-Skeiði

Svanna Han­

uSar­dóttir­

Lat tað ikki henda!
Sambandsflokkurin hevur 

9 kvinnulig valevnir, men 

seinasta veljarakanning 

vísir, at sambandsfólk vilja 

ikki hava kvinnur í 

løgtingið.

Hvussu kunnu vit gera gott lógarsmíð fyri allar 

føroyingar, tá ið besti helmingurin ikki má vera við???

Lat tað ikki henda, at vit hesaferð gloyma kvinnunar, 

sum eingin okkara vil vera fyri uttan, og sum síggja, 

hugsa og arbeiða annarleiðis enn vit menn.

Góðu Sambandsveljarar! Vinaliga latið allar hurðar upp 

og gevið pláss til okkara kvinnur, tær eru dugnaligar, og 

fleiri hava eisini politiskar royndir.

Neyðarróp um 

Skúlan á Trøðni

Sosialurin hevði í desember 

nakrar greinar um 

svimjihylin á Skúlanum á 

Trøðni, sum hevur staðið 

óbrúkiligur í trý ár. Støðan 

er so vánalig a Skúlanum á 

Trøðni, at tað er syrgiligt. 

Jógvan á Lakjuni var sera 

jaligur, tá hann bleiv kunnaður um málið, men 

samgongan slitnaði áðrenn nakað varð gjørt. Landsverk 

varðar av málinum, so tey vita ju um hylin, og tað er har 

feilin er. Jørgin sat, sum hevði hann hevði fingið váttan 

vøtt, tá eg tók málið upp í Læraraskúlahøllini. Hann er 

opinbart ikki kunnaður um støðan hjá sínum 

flokksmanni. Landsverk er jú sum kunnugt ein stovnur 

undir vinnumálaráðnum, har Bjarni Djurholm er 

landsstýrismaður.

Men satt er, at skal skúlin nøkta tørvin hjá hesum 

veikastu børnunum í landinum, so skullu milliónir til. 

Bygningurin trongir til stórar ábøtur, og lærarviðurskiftini 

mugu betrast munnandi. 

Nú val er í næstum, og nýggju samgonga kemur til, so 

mugu vit vóna at okkara børn á skúlanum fáa tað betur. 

Tí eitt er vist, øll orkan hjá okkum fer við okkara 

hjartabørnum. Tí umstøðurnar kunnu bara gerast betur. 

Bygningurin lekur, er fullur av soppi og luktar av fukti.

Hylurin hevur verið stongdur í trý ár so børnini sum 

hava hillin sum einasta venjingarhyl hava so at siga onga 

venjing fingið í hetta tíðarskeiðið. Og tað er sera 

vánaligt, Vit sum foreldur hava ikki orku til at rópa so 

hart alla tíð men royna heldur at fáa gerandisdagin at 

hanga saman og finna okkum í ov nógvum. Tað er kanska 

typiskt føroyskt, hvør kennir ikki orðataki. ” tað gongur 

nokk”
Men tað er at frøðast, at øll hava hylin á tungu nú tá øll 

lova eina rúgvu. So mugu vit bara vóna, at øll tey gyltu 

lyftini ikki er gloymd, tá ið valið er av.

Eg skal so vera ein av teimun fyrstu at ynskja nýggju 

landsstýrisfólkunum tillukku og gera vart við okkum og 

syndarligu umstøðurnar á Trøðni

Gott val

tr­ygvi F. 

gutteSen

MAMMA og forkvinna 

í skúlastýrinum á 

Skúlanum á Trøðni

nena
tHomSen

viðmerkingar

Íverksetan í Miðlahúsinum
Í øðrum framkomnum londum er man tilvitaður um, at íverksetan hevur stóran týdning fyri máttin 

og vøksturin í búskapinum. Í londum sum Íslandi, Danmark, Írlandi og USA verða fólk frá 

barnsbeini eggjað til at gerast íverksetarar og lagt verður í tey, at íverksetarar eru slóðbrótandi og 

fyrimyndir. Í Føroyum hevur man frá politiskari síðu ikki gjørt stórvegis við hesi viðurskifti, men 

nú verður fokus sett á evni í Miðlahúsinum týskvøldið 18. desember klokkan 19.30. Skráin sær 

soleiðis út: Elin Rønnemoss Ellefsen, stjóri í Livingskills, heldur fyrilestur um at vera føroyskur 

íverksetari í Danmark. Herundir hvørji politiks tiltøk danska stjørnin hevur lagt seg eftir fyri at 

skapa karmar fyri danskar íverksetarar. Eftir hetta verður kjak. Í pallborðinum sita: Marita 

Rasmussen, komandi stjóri í Vinnuhúsinum, Regin Dalsgaard íverksetari, Niels Mortensen, stjóri í 

P/F SMS og Kitty May Ellefsen, nevndarforkvinna í Íverksetarahúsinum og forkvinna í strategi 

2015 um íverksetan. 

Skúlin á Trøðni 

varð kallaður ein 

Rolls Royce, tá hann 

var bygdur, men 

í dag liggur hann 

sum eitt illa farið 

lasafar. Foreldur 

eru ørkymlað um 

vánaligu umstøður, 

har svimjihylurin 

millum annað hevur 

staðið óbrúkiligur í 

trý ár

SERSKÚLAR
Dorit Hansen
dorit@sosialurin.fo

Myndir: Álvur Haraldsen

Tey menningartarnaðu í 

Føroyum eru við sviðusoð 

á nógvum økjum. Lógir og 

reglugerðir á økjunum eru 

avoldaðar, og stovnar húsast 

í óegnaðum, niðurslitnum 

bygningum. Sosialurin fer í 

dag undir viðgerð av vána­

ligu umstøðunum á nøkrum 

av hesum bygningum

Landsverk hevur ábyrgd 

fyri øðrum enn at viðlíka­

halda tunlar og vegir. Stovn­

urin hevur eisini ábyrgd 

fyri viðlíkahaldi av øllum 

almennum bygningum, her­

undir eisini stovnar og skúl­

ar fyri menningartarnaði.

Ein av hesum bygningum 

er Skúlin á Trøðni, sum var 

bygdur í 1976. Hann var 

bygdur til endamálið og var 

tá mettur av donskum ser­

frøðingum at vera millum 

teir best egnaðu í landinum 

til børn við serligum tørvi.

Í dag eru tríggir stovnar 

kroystir inn í skúlan, og við­

líkahaldið kann ikki hava 

verið raðfest serliga høgt. 

Tað lekur og gísur, og 

svampur er sjónligur á fleiri 

veggum og loftum. Í fim­

leikarahøllini stendur við­

líkahald í hálvum gekki og 

glasull er løtt at pilka út, 

um okkurt óvitandi barn 

hevur hug til tað. Flestu 

rúm lukta eisini av fukti.

Men tann syrgiligasta 

sjónin inni í skúlanum er 

svimjihylurin. Í februar 

2005 varð hann stongdur, tí 

pumpiverkið var farið. 

Heilsufrøðiliga Starvsstov­

an stongdi, og Landsverk 

hevði ábyrgd at seta í stand. 

Men í dag, trý ár seinni, 

stendur lítlí svimjihylurin 

enn sum eitt skitið byggi­

pláss.
Á støvuta gólvinum 

liggja illa farnar arkitekt­

tekningar av svimjihylinum 

og ætlaðu umvælingum; 

við endan av rúminum 

standa stórar hitapumpir 

innpakkaðar í plastikk. 

Foreldur hjá næmingum 

á skúlanum eru so ørkyml­

að, at tey ikki vita sær onn­

ur ráð enn at venda sær til 

fjølmiðlarnar. Tí leiðslan 

sigur seg ikki fáa gjørt ann­

að enn at heita á Landsverk, 

og frá Landsverk fáa tey at 

vita at gongd er í málinum, 

men púrt einki hendir, og 

eingi konkret lyfti eru um 

bata.
Forkvinnan í skúlastýri­

num, Nena Thomsen, eigur 

dóttir, sum gongur á skúl­

anum, og Ester og Hallur 

Thomsen, eiga son, sum 

gongur á skúlanum. Mangl­

andi viðlíkahald og ein 

óbrúkiligur svimjihylur eru 

tey økini, sum hava fingið 

bikarið at flóta yvir.

Serligan tørv á vatni

Fleiri av børnunum á Skúl­

anum á Trøðni hava serligan 

tørv á svimjihyli. Hesi børn 

kunnu ikki renna og spæla 

sum onnur, og svimjihylurin 

er ­ fyri tey ­ einasti møgu­

leiki at sleppa at røra seg.

Ein túrur í heita svimji­

hylinum mýkir allan kropp­

in og ger, at hesi børn hava 

møguleika at mennast 

kropsliga. Men í trý ár hava 

eingi børn svomið á Skúl­

anum á Trøðni. Heiti svimji­

hylurin á Landsjúkrahúsi­

num verður so nógv brúktur, 

at ikki er pláss fyri børnu­

num frá Skúlanum á Trøðni. 

Og svimjihylurin í Gunda­

dali er ov kaldur og um­

støðurnar ov illa egnaðar til 

mong av hesum børnunum.

Níggju ára gamli Sámuel, 

sonur Ester og Hallur, elsk­

ar vatn. Hann hevur 

autismu, og vatn er fyri 

hann tað, sum fótbóltur er 

fyri onnur børn. 
­ Vatnið strimbrar hann á 

serligan hátt, og fyri Sámuel 

hevur vatn heilt serligan 

kensluligan týdning. Tí er 

tað so trist at síggja henda 

hylin standa sum eitt 

skrýmsl. Hann kundi gjørt 

so nógvan mun, siga Ester 

og Hallur Mohr. 
Tey fluttu til av Sandoy 

til Havnar fyri nøkrum 

árum síðani fyri at geva son­

inum betri umstøður. Sám­

uel slapp inn á serstovuna 

Barnagarðinum á Øksna­

gerði, og hetta var sera gott 

fyri hann. Skifti frá barna­

garði til skúla hevur skelkað 

foreldrini, tí umstøðurnar 

hava verið so vánaligar.

­ Eg veit, at hesin skúlin 

var kallaður ein rolls­royce 

innan serskúlar, tá hann 

varð bygdur. Tí er tað ser­

liga hugtungt, at síggja 

hann liggja sum eitt lasafar 

í dag, sigur Hallur.

Trettan ára gamla Jenny, 

dóttir Nenu, gekk í barna­

garði á skúlanum á Trøðni, 

áðrenn hon byrjaði í skúla­

num. Hon er seinment, og 

svimjihylurin hevur havt 

stóran týdning fyri krops­

ligu menningina. 
­ Men nú er tað søga, sig­

ur Nena Thomsen, sum eis­

ini er forkvinna í Skúla­

stýrinum.

Tá samgongan 
slitnaði
Ábyrgdin fyri viðlíkahaldi 

liggur hjá Landsverk og har 

við landsstýrismanninum í 

Vinnumálum. Men skúlin 

er eisini merktur av,  at alt 

ov fá starvsfólk eru á skúlan­

um. Ein lærari er einsamall­

ur um fýra børn, og verður 

lærarin sjúkur, er eingin 

avloysari, men børnini vera 

býtt út til hinar lærararnar. Í 

løtuni er ein lærari sjúkra­

meldaður og ein í orlov, 

men eingir pengar eru at 

seta avloysarar.
Fyri nøkrum vikum skip­

aði skúlastýrið fyri foreldra­

fundi um vánaligu umstøð­

urnar, og niðurstøðan var, 

at tey skuldu heita á Lands­

stýrismannin í Mentamálum 

um eina størri játtan til 

læraralønir og til rakstur av 

svimjihylinum, tá hann 

varð klárur at taka í brúk.

Nena Thomsen, forkvinna 

í Skúlastýrinum, fór niðan í 

Mentamálaráðið at handa 

teimum eina skrivliga áheit­

an.

Serskúli liggur í ótespiligari órøkt
Foreldur at børnum á Skúlanum við 

Trøðni eru ørkymlað um, at bygningurin 

er fallin í órøkt, uttan at nakað verður 

gjørt við tað. Svimjihylurin, sum hevur 

serligan týdning fyri kropsliga menningina 

hjá hesum børnum, hevur staðið 

óbrúkiligur í trý ár

Nr. 244 - 17. desember 2007

11tíðindi

Jólasangløta í Kelduni
Tað er vorðin fastur táttur í Kelduni í Skálafirði at syngja jólini 

inn tollaksmessudag. Soleiðis verður aftur í ár. - Aftan á tey 

seinastu jólainnkeypini og resið, sum er til jóla, bjóða vit øllum 

vælkomin til at slappa av við einari hugnaliga sangløtu saman 

við okkum, siga tey úr Kelduni. Tey fara at syngja kendar og 

nýggjari jólasangir. Ymiskar sangkreftir luttaka, Kvartettin í 

Betesda, Lisa Frederiksberg, Terji Vestergaard, Eyðun og døtrar, 

Lovsangskórið í Kelduni, o. o. Eisini verður dansiframførsla, og 

sum altíð verður eisini kaffi á skránni. Eins og undanfarin ár hav 

tey eina innsavnan til missión. Songløtan verður sunnukvøldið 

23. desember kl. 21:00.

Hanna Dalsenni tikið seg av 

Fólkaflokslistanum
Eitt av kvinnuligu valevnunum hjá Fólkaflokkinum í Norðuroyggjum, 

Hanna Dalsenni, boðar nú frá, at hon hevur tikið seg av listanum til 

løgtingsvalið. “ - Eg havi gjørt av at taka meg av listanum hjá 

Fólkaflokkinum til komandi løgtingsval. Men eg ynski flokkinum eitt 

gott val” , skrivar hon á heimasíðu síni  HYPERLINK ”http://www.

hannadalsenni.dk” www.hannadalsenni.dk. Sambært Regini Dalsgaard á 

skrivstovuni hjá Fólkaflokkinum stillar Elisabeth G. Hansen upp fyri 

flokkin í Norðoyggjum. Hon býr í Klaksvík er nevndarlimur í Norðoya 

Fólkafloksfelag.

Serskúli liggur í ótespiligari órøkt

- Jógvan á Lakjuni var 

sera jaligur, og hann tóktist 

at vera kløkkur av, at um-

støðurnar vóru so vánaligar. 

Og vit fingu lyfti um, at 

hann skuldi søkja fíggjar-

nevndina um økta játtan til 

tríggjar læraralønir umframt 

pengar til rakstur av svimji-

hylinum.
Nena var glað og spent, 

tá hon fór av aftur fundinum, 

og hon gjørdi ikki mætari 

enn at hon ringdi beinan-

vegin til Annfinn Kallsberg, 

formann í fíggjarnevndini, 

og greiddi honum frá málin-

um og segði, at Lands-

stýrismaðurin fór at søkja 

um økta játtan. Hetta var 

klokkan hálvgun trý seinna-

part. 
Beint áðrenn miðnátt 

sama kvøld slitnaði sam-

gongan, og alt fór í vaski.

- Nú kann tað aftur taka 

drúgva tíð, til vit fáa mynd-

ugleikarnir at síggja tørvin 

og gera nakað við støðuna, 

sigur forkvinnan í stýrinum 

á niðurslitna skúlanum.

Mugu berjast 
og stríðast
Í løtuni fer umbygging fram 

á skúlanum, har B-lonin 

verður útbygd við 120 

kvadratmetrum, sum skulu 

brúkast til skúlastovur til 

børn við autismu. Og gamli, 

kaldi bussurin skal eisini 

útskiftast.
- Hetta eru vit sera fegin 

um, sigur Hallur, men hann 

leggur eisini herðslu á, at 

útbyggingin er eitt úrslit av, 

at foreldur hava pressað. 

- Tíverri er tað so, at einki 

hendur, um foreldrini ikki 

sjálvi berjast fyri tí, stað-

festir Nena. 
- Ongar yvirskipaðar ætl-

anir og visiónir eru. Og 

framstig henda bara, tí onk-

ur foreldur orka at stríðast. 

Men tað eru langt frá øll, 

sum orka tað. Tey flestu 

hava nokk í at fáa dagin at 

hanga saman, tí eitt barn 

við menningartarnað krevur 

nógva orku.
- Tí er tað ikki so løgið, at 

tey flestu ikki eisini orka at 

berjast við myndugleikarnir, 

sigur Hallur.
Nena, Ester og Hallur 

leggja dent á, at tey starvs-

fólk, sum eru á stovninum 

gera eitt stórt og gott 

arbeiði.
- Tey royna at gera teirra 

besta, men tað má vera 

frustrerandi at standa sum 

einsamallur lærari hjá fýra 

serliga strævnum børnum 

og vita, at um tú ikki fert til 

arbeiðis, so fáa starvsfelag-

arnir tað upp aftur strævnari, 

sigur Nena Thomsen.

Miðalaldurin á lærarunum 

er eisini hægri á Skúlanum 

á Trøðni enn á øðrum stovn-

um, tí ungir lærarar støðast 

ikki í arbeiðsumstøðum, 

har tey ikki kunnu geva tað 

tey ynskja, har eingir peng-

ar eru til starvsfólkamenning 

og har bygningurin far loyvi 

at fara í hundarnar, uttan at 

nakað hendir.

Fimleikarahøllin stendur eisini í hálvum gekki, har loftslistar hanga leysir

og veggir eru hálvgjørdir

Nena Thomsen í ein av niðurslitnu skúlastovunum, har ein einsamallur lærari hvønn dag hevur 

alla ábyrgd av fýra børnum við serligum tørvi. Eingir pengar eru til umvæling, nýggja útgerð ella 

læraraavloysarar

Viðgerðin heldur 

fram í blaðnum í 
morgin

�
tíðindi

Kostskúlin fyri ung við breki í Runavík varð stongdur fríggjadagin, og allir næmingarnir vóru koyrdur út eina viku áðrenn jólafrítíðin av røttum skuldi byrjað. Orsøkin er, at hálvt ára gamlir lekar nú vóru vorðnir so umfatandi, at streymveitingin eisini er rakt

SerSkúlarDorit Hansendorit@sosialurin.fo

Á kostskúlanum, Rásin, í Runavík búgva sjey ung fólk, sum eru millum 25 og 31 ára gomul. Men fríggja­dagin vóru foreldrini ringd upp við boðum um at taka ímóti børnunum, tí øll skuldu flyta út úr skúlanum, tí húsinin vóru vandamikil at vera í orsakað av vatn­skaðum. Húsini hava likið í langa tíð, og nú er skaðin so umfatandi, at streymveit­ingin er rakt.Elenita Hansen úr Kolla­firði er mamma 27 ára gamla Theodor Esmar. Hon sigur, at foreldrini hava tosað saman síðani, og tey stúra øll fyri, hvat fer at henda eftir jólafrítíðina. Tey vita ikki, nær vaksnu børn­ini kunnu flyta inn aftur á stovnin.
­ Vit vóru bara ringd upp av kontaktpersónunum hjá børnum okkara og fingu at vit, at tey máttu sleppa heim, tí øll máttu flyta úr skúlanum. Vit hava ikki tosað við leiðsluna, og vit vita ikki, hvat hendir aftaná jól, sigur Elenita.Sosialurin hevur roynt at fáa viðmerking frá leiðsluni. Men leiðarin, Jóhan á Plógv, ynskir ikki at út­greina støðuna.­ Næmingarnir eru bara farnir tíðliga í jólafrí, og vit lata upp aftur í januar. Talan er bara um ein lítlan leka, og tað verður tikið hond um tað, sigur leiðarin á skúlan­um.

Men foreldrini kenna seg ikki tryggan við støðuna, tí 

lekin er ikki nýggjur.­ Lekar vóru áðrenn summarfrítíðina, og eftir summarfrítíðina var sett undir lekarnar. Men nú eru skaðarnir so umfatandi, at tað er vandamikið at vera har. Tí kann  mann ivast í, hvussu skjótt tað verður at gera, sigur Elenita.

Tíðaravmarkað verkætlanVerkætlanin, Rásin, sum er eitt skúlatilboð fyri ung við breki varð sett í verk í 2003. Mentamálaráðið keypti hús í Runavík til verkætlanina. Húsini vóru bygd um til endamálið, og sjey næming­ar, Theodor Esmar, Elvin, Halla, Eyðdis, Ruborg, Beinta og Valdemar, byrjaðu í skúlanum.
Talan er um eitt heildar­tilboð, sum er sett saman av bústaði, skúla og arbeiði, og endamálið er at menna tey ungu til at virka sjálv­støðugt í arbeiðslívi og í gerandisdegnum annars. Heimasíðan hjá Menta­málaráðnum sigur, at ein partur av undirvísingini er undirvísing og venjing í at búgva uttanfyri heimið – antin í egnari íbúð ella í 

sambýli við øðrum eftir at skúlatilboðið er liðugt. Venjing í at húsast er ein týdningarmikil partur av undirvísingini, tí eitt sjálv­støðugt lív er treytað av, at næmingarnir hava kunnleika til tey krøv, samfelagið setur og kunnleika til rætt­indi og skyldur.Fyri foreldrini hevur hetta eisini serligan týdn­ing, tí børnini eru vaksin og ynskja ikki at búgva heima. Teir sjey næmingarnir fun­gera sera væl saman, og for­eldrini ynskja, at ein fel­agsloysn verður funnin til, tá royndarætlanin endar í summar. Men útlitini eru ikki góð. Tey ungu trívast við at búgva fyri seg sjálvan 

og ynskja heldur ikki at flyta aftur til foreldrini.

Lógarkrav um bústaðarloysnLøgtingslóg nr. 67 frá 2. Mai 2003 sigur, at »Ráðgev­andi bólkurin skal saman við foreldrum og øðrum myndugleikum fyrireika bústaðar­, frítíðar­ og ar­beiðstilboð til tey ungu eftir lokið skúlaskeið.«Foreldrini hava í skrivið til Trivnaðartænastuna sagt seg stúra fyri, at henda lóg ikki verður fylgd, tí einki verður gjørt fyri at fylgja hesum reglum, og ógreitt er hvør myndugleiki hevur ábyrgd á økinum.

­ Tá vit vendu okkum til Mentamálaráðið, fingu vit boð um at venda okkum til Almanna­ og Heilsumála­ráðið, sum vísti seg ikki at 

kenna nakað til hetta til­boðið, siga foreldrini. Tey hava havt samband við Nærverk og Trivnaðartæn­astuna, men eingi útlit eru fyri ein felags loysn.Foreldrini hava umhugsað at gjalda fyri eina felags hús sjálvi, men tey hava ikki ráð til starvsfólk, og keypa tey sjálvi hús, kunnu tey ikki fáa starvsfólk, sum almennir bústovnar fáa. Tey vilja so fegin, at næmingarnir framhaldandi kunnu búgva saman, tí tað hevur víst seg at virka sera væl. Men boðini, sum tey hava fingið frá Trivnaðar­tænastuni benda á, at myndugleikarnir eru meira áhugaðir í, at fáa tey býtt út á verandi stovnar ymsa staðni í landinum.­ Lóggávan tykist ov stirvin á økinum, tí tað skuldi bara vera ein fyri­munur at funnið eina felags loysn. Men nú mugu vit í fyrstu syftu vóna, at skúlin verður gjørdur í stand, so vaksnu børn okkara kunnu flyta aftur til tað, sum er teirra heim, sigur Elenita Hansen, foreldur.

Skúli stongdur orsakað av leka

Landsverk vil ikki við­gera hvørki støðuna á Skúlanum á Trøðni ella Rásini, tí stovnurin vil ikki leggja set út í val­stríðið.

­ Vit vilja ikki koma við nøkrum viðmerking­um fyrr enn eftir 19. janu­ar, sigur Oyvindur Brim­nes, stjóri á Landsverk.

Landsverk vil ikki í valstríð

Foreldur at børnum í Skúlanum á Trøðni kærdu í gjár sína neyð fyri Sosialinum. Í samrøðu við Rás 2 í dag, sigur stjórin á skúl­anum, Jan Christiansen,at hann skilur væl, at foreldur eru ørkymlað. Tí skúlin er ikki í nóg góð­um standi, og arbeiðið við svimjihylinum hevur tikið langa tíð.­ Eg havi gjørt vart við støðuna bæði í Menta­málaráðnum og hjá Landsverk, og meira enn tað fái eg ikki gjørt, sigur Jan Christiansen.Hann sigur, at tað er sera harmiligt at venj­ingarhylurin stendur óvirkin, tí hylurin hevur stóran týdning fyri venj­

ingina.
­ Men vit royna at gera tað besta sum vit kunnu við teim umstøðum, sum vit hava, sigur hann.Jan Christiansen stað­festir, at síðani skúlin var yvirtikin frá donskum myndugleikunum í 1988, hevur játtanin verið ov lítil á hvørjum árið. Men hann hevði tó vón um, at núverandi landsstýris­maður fór at økja um játtanina komandi ár, men við samgonguslit­inum fór tað í vaski. ­ Nú fer tað so at vísa seg, hvat komandi lands­stýrið fer at gera, sigur stjórin á Skúlanum á Trøðni.

Stjóri gevur foreldrum rætt

Illveður í Íslandi Veðrið hevur verið stak ólagaligt í Íslandi í 
seinastuni og serstakliga har vesturi í 
landinum. Eitt lágtrýst fyri og annað eftir eru 
farin norður ígjøgnum Grønlandsfjørðin, og 
tey hava elvt til nógvan vind á Vestur­
landinum við vindferð upp í einar 50 metrar 
um sekundið. Í gjárkvøldið í nátt var aftur 
illveður við nógvum vindi eystaneftir og 
regni. Tað vánaliga veðrið hevur órógvað 
samferðsluna á landi, á sjógvi og í luftini. 

Løkir nýggja heimasíðuFramtaksfelagið Løkir, sum hevur gjørt fleiri stórar íløgur í seinastuni, 

hevur nú fingið nýggja heimasíðu. P/f Løkir er framtaksfelagið, sum P/f 

Tjaldur, P/f Krúnborg og P/f Føroya Banki stovnaðu í 2006, skrivar 

foroya.fo. Felagið hevur til endamáls at gera íløgur í fyritøkur við 

vakstrarmøguleikum. Seinasta stóra íløgan hjá felagnum var í Statoil 

Føroyar, sum Løkir gjørdi saman við øðrum føroyskum vinnufyritøkum. 

Løkir gjørdi eisini í januar í ár íløgu í Farodane, sum síðan er lagt 

saman við Com­Data og Reproz í samtakið NEMA. Nevndarformaður í 

Løkir er Petur Háberg Jacobsen. Hinir nevndarlimirnir eru Líggjas í Bø 

og Bergur Poulsen. Líggjas í Bø er eisini stjóri.

- Vit vita ikki, nær børn 
okkara sleppa inn aftur á 

kostskúlan, har tey búgva og trívast sigur Elenita Hansen, mamma 27 
ára gamla 
Theodor Esmar. Hann er saman við hinum 

næmingunum á Rásini í 
Runavík 
sendur heim til foreldrini, tí skúlin lekur so illa, at støðan er vandamikil fyri búfólki

...og vit bíða enn 
eftir svimjihylinum í 
Skúlanum á Trøðni

�
tíðindi

Nr. 103 - 2. juni 2008

Skerjing góða ávirkan 
Á íslendska sjómannadegnum leygardagin segði 

fiskimálaráðharrin, Einar K. Guðfinnsson, at avgerðin hjá 

stjórnini at skerja toskakvotuna hevur havt góða ávirkan á 

summi viðurskifti. Eitt mú hevur vinnan fingið størri ágóða 

burtur úr minni nøgd við at menna tøknina. Hann ásannaði 

samstundis, at tað fellandi krónuvirðið hevur mótvirkað 

teirri skerdu kvotuni, soleiðis at niðurskurðurin hevur ikki 

ávirkað úrtøkuna so nógv sum væntað. 

Vilja hava tunnil Í svenska býnum Helsingborg vilja fólk fegin hava ein 

undirsjóvartunnil yvir um Oyrasund til danska býin 

Helsingør. Sambært einari kanning vilja næstan tveir 

triðingar av Helsingborg-búgvunum hava tunnil heldur 

enn verandi ferjusamband. Býráðið í Helsingborg ætlar 

sær at virka fyri at fáa ein tunnil, og málið verður ætlandi 

sent stjórnini í Stockholm í næstum. Ein tunnil millum 

Helsingborg og Helsingør verður um fýra kilometrar. 

Venjingarhylurin hjá Skúlanum á Trøðni verður eftir ætlan liðugur í august. Men skal vatn latast í hylin til ta tíð, má skúlin søkja um eykajáttan til øktar oljuútreiðslur
Børn og ungRigmor Damrigmor@sosialurin.fo

Leingi er tað, ið væl skal 
vera: Nú eru endiliga útlit 
fyri, at venjingarhylurin hjá 
Skúlanum á Trøðni, sum 
hevur staðið sum ein 
skomm í úti við hálvtfjórða 
ár, verður liðugur. Sosialurin skrivaði í 

desember í fjør, at venjing-
arhylurin fyri børn við breki 
hevði staðið í hálvum gekki 
í trý ár. Landsverk hevur 
ábyrgdina av arbeiðinum, 
og haðani verður nú sagt, at 
hylurin verður liðugur í 
august. Oyvindur Brimnes, 
stjóri í Landsverki, sigur 
við Sosialin, at av tí at 
arbeiðið gekk so seint, varð 
upprunaligi byggiharrin tik-
in av uppgávuni. Men tor-
ført var at finna ein annan, 
tí so nógv byggivirksemi er 
í landinum. - Men vit fingu so ein til 

endans. Hesin lovaði í 
fyrsta umfari, at arbeiðið 

skuldi vera liðugt í apríl. 
Men undir umvælingunum 
komu ávísar forðingar 
undan kavi, so tíðarætlanin 
varð broytt til august, sigur 
Oyvindur Brimnes. Tá hand-
verkararnir skuldu umvæla 
flísarnar í botninum, sóu 
teir, at botnurin var brotin, 
og tí dró arbeiðið meira út 
enn ætlað.  

Skundar undirÍ Skúlanum á Trøðni ganga 
starvsfólk, næmingar og 
foreldur spent og bíða. 
Upphitaði venjingarhylurin 
manglar í gerandisdegnum, 
har hann átti at verið brúktur 
til at stimbra og menna 
børnini kropsliga og and-
liga. Jan Christiansen, 
skúlastjóri, er fegin um, at 
Landsverk nú lovar, at 
arbeiðið verður liðugt í 
august.

- Men so skal arbeiðslagið 
upp, tí her gongur sera strilt-
ið, og vit síggja bara ein 
handverkara av og á, sigur 
skúlastjórin, sum eisini sær 
fyri sær, at játtanin til skúl-
an má hækkast, tá hylurin 
verður tikin í nýtslu. 

Krevur eykajáttanSeinastu tíggju árini hevur 
rakstrarjáttanin til Skúlan á 
Trøðni staðið í stað. Í fíggj-
arlógaruppskotinum, sum 
júst er samtykt, var tó ein 
meirjáttan uppá knappa 

hálva millión krónur til 
lønir og líknandi. - Skúlin er frammanund-

an so niðurpíndur, at fíggj-
arliga er ikki grundarlag 
fyri at lata ein dropa av 
vatni í hylin. Ein upphitaður 
venjingarhylur sum hesin 
brúkar nógva olju, kanska 
einar 6000 litrar árliga. 
Saman við øktari el-nýtslu, 
millum annað til reinsi-
verkið, umframt viðlíkahald 
og reingerð, krevur tað 
meirjáttan á umleið 100.000 
kr. árliga, sigur Jan Christi-
ansen, sum hevur ætlanir 
um at venda sær til Menta-
málaráðið við umbøn um 
eykajáttan, so hylurin kann 
vera klárur, tá børnini koma 
í skúla og barnagarð aftur. 

Háfoss uppí máliðSambært Kristinu Háfoss, 
landsstýriskvinnu í skúla-
málum, er tað nýtt fyri 
hana, at peningur ikki er 
tøkur til at reka venjing-
arhylin. Tí hevur hon nú 

ætlanir um at seta seg í sam-
band við leiðslu skúlans, so 

tey í felag kunnu finna eina 
loysn útfrá fíggjarætlanini 
hjá skúlanum.- Tí sjálvandi skal hylurin 

kunna brúkast, tá vit nú 
hava sett hann í stand, sigur 
Kristina Háfoss, sum sigur 
seg hava havt stóran ampa 
av, at umvælingarnar hava 
ligið á láni í skjótt fýra ár. 

Venjingarhylurin klárur 
komandi skúlaár

- Skúlin er frammanund­an 
so niðurpínd­ur, at fíggj­arliga 
er ikki grund­arlag fyri at lata ein d­ropa av vatni í hylin, sigur Jan Christiansen, 

skúlastj­óri, her saman við 
Halli Mohr, pápa at einum 
d­rongi í skúlanum

Mynd­: Jens Kristian Vang

- Sj­álvand­iskal hylurin kunna
brúkast, nú vit hava 

sett hann í stand­, sigur Kristina 
Háfoss, land­s-stýriskvinna í skúla- og mentamálum

Frá sj­ómannad­egnum í Reykj­avík 
(Mynd­: Vísir) 

Sosialurin skrivaði í d­esember í fj­ør, at venj­ingarhylurin fyri 

børn við breki hevði staðið í hálvum gekki í trý ár

Sosialurin hevur fleiri ferðir skrivað um 
tóma svimjihylin í Skúlanum á Trøðni. Nú 
er vónin, at hann verður liðugur í januar 
2009 – fýra ár eftir at farið varð undir 
umvælingarnar. 


